
O trasno  O cóctel Mareatov e o sorriso do Emperador
Daniel López Muñoz

Victoria para os activistas 
de Xalobeni (Sudáfrica). 
Unha sentenza histórica 

obriga o goberno a 
contar co consentimento 

da comunidade antes de 
outorgar dereitos mineiros. 

A foto que fala

miñas, é correcto, intelixente e positi-
vo. Se é das outras, é lixo e falsidade. 
Dicíao Chomsky esoutro día: “A xen-
te xa non cre nos feitos”. Vívese na ilu-
sión do “relato”. Non hai auditoría, 
nin feitos, nin evidencias que aturen 
o ataque dos “relatos” partisanos. 

Un par de procesos participativos por 
internet. Disque impracticables. Para 
darlle un toque picante. Co fácil que 
era o da man alzada. 

100ml de desculpafobia. Porque é 
impensable, inadmisible, pedir per-
dón. A auto-corrección pública, o di-
cir “botei a lingua a pacer; non debín 
ceibar tamaña arroutada, desculpá-
deme, rectifico,” ...é incorrecto, inxe-
nuo. O que se larga por esas boqui-
ñas desmesuradas, “radicais”, hai que 
reafirmalo, subir a aposta, e cada ar-
routada pública é o aperitivo doutra 
máis grosa. Fraude, trampa, mentira, 
roubo, ...brutal!

E no palco do circo romano, o empe-
rador sorrí, gozando cos gladiadores; 
tanto desgaste fratricida, tan pouca 
capacidade restante para o que real-
mente importa.   

Unha tormenta perfecta é a que se 
dá nos Espazos - en principio, xeo-
gráficos-, cando hai confluencia de 
aires quentes nas capas baixas con 
aires fríos nas capas altas. Os aires 
confluentes son cousa delicada. Pero 
tiremos da imaxe do cóctel, unha 
combinación de elementos que mes-
turados e axitados nas redes sociais e 
medios-pouco-amigos son a bomba. 
Repasemos os seus ingredientes: 

Un litro –ou máis, moito máis- de 
boas e esforzadas intencións e tra-
ballos de xente de base que aspira a 
algo distinto.  

Unha presa de axendas 
agachadas ( e de “egos” 
portentosos). Créase 
un partido instrumen-
tal, ben. Pero cada par-
te ten un plan de seu. 
Axendas do alén e do 
aquén. Hainas de alén 
Pedrafita: que o tal ins-
trumento sirva de tram-
polín para coller forza 
onde realmente impor-
ta: Madrid (cousa chun-
ga o de Madrid, abofé). 
Se podemos valernos 

disto para asaltar os ceos, adiante! 
Pero tamén outras axendas de menor 
“nivel histórico”, axendas particula-
res, como salvar o cargo que merezo 
e o salario que nunca imaxinei, ou a 
fe cega en que o mundo e a historia 
xiran arredor miña.  

200 ml de  postverdade. Ábrense de-
bates, con ruído, pero rematan nun 
peloteo de “argumentos ad hominen”, 
isto é, onde non se valora e se sopesa 
o que se di, na súa obxectividade, na 
súa verdade, senón que a veracidade 
ou bondade do dito, a súa aceptación, 
depende de quen o di. Se é unha das 

Editorial 

Necesitamos que as persoas 
migrantes sexan felices canda 
nós. Non vale acoller para 
marxinar en guetos. Hai que 
integrar para liberar

A inclusión e a igualdade non 
son baratas (pero si posibles)

Non son baratas, pero son a clave, agora máis ca nunca, da paz e o progreso social (o modelo 
Burela das páxinas centrais, di moito sobre isto). 

Son malos tempos: o inimigo está de volta. Nunca marchou, pero estaba arrecantado, acalado 
por un aquel de sensibilidade maioritaria, unha potente herdanza da Transición democrática e da 
tradición humanista: a das ganas colectivas de deixar o franquismo atrás, recuperar as diversas 
identidades nacionais negadas, participar, recobrar e garantir dereitos para os excluídos, as mu-
lleres, os diferentes. 

O neofascismo rexorde, xa o comentamos ben veces. Foi-
se enquistando en Francia, en Austria, en Alemaña. Tamén 
nos países nórdicos. Colle carreira en Italia, en Polonia e 
Hungría. Diríase que só resiste Portugal. Están logo aí, ca-
balgando por Europa sobre o medo e o odio ao inmigrante 
e á causa feminista. 

Nos territorios españois, véxase Andalucía, ademais do dis-
curso fácil e mentireiro de que o forasteiro nos rouba e nos 

quita de comer, ou de que os homes “son igualmente” asasinados polas súas mulleres, o fenó-
meno da ultradereita prende tamén da man do anticatalanismo.  Estaban á espreita. Dirixíronse 
directamente ás vísceras da xente. E nunca tiveron mellor coartada para resucitar o nacionalismo 
español máis retrógrado.

Todo isto está moi relacionado, co tema central deste número: esa historia chea de cousas lindas 
do chamado modelo Burela, unha serie de pequenas e grandes accións que, con erros e acertos, 
axuda a que os inmigrantes, mulleres e homes, formen parte activa e máis feliz dunha comunida-
de local. Son xentes neo-galegas, que chegaron maioritariamente do Cabo Verde, que tiran para 
adiante deste noso país e que enriquecen as artes e a cultura da nosa Terra, tecendo unha estimu-
lante fraternidade galego-lusófona.

Nas integración positiva sempre hai es-
forzos múltiples. Son normalmente as 
persoas e entidades da sociedade civil as 
que van por diante. Marcan o camiño que 
deberían seguir e apoiar as administra-
cións. Hai moito que facer na formación 
e acompañamento no emprego, na viven-
da, na escola, na dinamización dunha vida 
multicultural, na protección da infancia. 
Necesitamos que os nosos inmigrantes se-
xan felices canda nós. Temos que aprender 
a gozar do regalo da súa presenza. 

Pero cómpren políticas efectivas de inte-
gración, de cidadanía, de dereitos e debe-
res, de vida digna. Non vale acoller para marxinar en guetos ou a expensas das mafias. Hai que 
integrar para liberar. A esquerda debería promover esas alternativas, sen caer na inxenuidade, no 
slogan fácil, con medidas eficaces e apoiándose nas organizacións cidadás que xa están nese labor. 
E debe facelo “sen complexos”. Como vacina contra a ultradreita desbocada.

E tamén sería de agardar  unha reacción crítica da Igrexa, dos seus voceiros institucionais, contra 
ese veleno da xenofobia, contra toda vox demagoga que, en nome da catolicidade españolísima,  
nos faga peores persoas e nos mirre a fe nos nosos semellantes. “Fun forasteiro e acolléstesme”: 
Diríase que a cousa non precisa de moita “interpretación”. 

De xuño a setembro, 
cada segundo sábado do 
mes, temos unha cita na 
Coruña cos SÁBADOS 
BÍBLICOS. Lectura 
e valoración dos textos 
sagrados ao abeiro de Xoán 
Carlos Rodríguez Herranz, 
que acompaña o grupo e 
achega os diferentes estudos 
e interpretacións que se 
levan feito sobre o libro ou 
fragmento elixido. Quen 
teña interese en participar 
nestas “clases” abertas 
pode contactar con Anuncio 
Moroño no 645248749 
ou en anuncio.moronho@
mundo-r.com.

Xa se sente nas 
dependencias de San 
Caetano o nervio. 2019 é 
ANO ELECTORAL 
e tocan municipais e 
autonómicas en maio. 
Os gabinetes aceléranse 
montando axendas para 
que as altas e altos cargos 
visiten e inauguren todo 
o imaxinable. Poñen a 
Administración ao servizo 
do partido. O nerviosismo 
electoral varre co sentidiño e 
a elegancia.

O 17 de xaneiro 
inaugurouse no Vello 
Cárcere de Lugo unha 
exposición sobre a vida de 
FRANCESC BOIX, o 
fotógrafo de Mauthausen. 
Moitas das imaxes tomadas 
por el foron utilizadas 
como probas nos Xuízos 
de Nuremberg que 
determinaron e sancionaron 
as responsabilidades 
do nazismo. Unha visita 
necesaria, que serve 
memoria aos preto de 
200 galegos deportados a 
campos de concentración 
nazis.

As parroquias non esquecen 
os curas que se entregaron 
a elas e fixeron comunidade. 
O 19 a veciñanza de 
Cesuras homenaxeou 
a Domingo 
Martínez Beiro, 
Gino, como recoñecemento 
ao seu incansable traballo 
a prol do país durante 
décadas de compromiso. 
O mesmo día, en Aguiño, 
facíase recordo do seu 
párroco, Fracisco Lorenzo, 
Paco, no 14 aniversario do 
seu pasamento.

A pobreza segue a medrar 
en LATINOAMÉRICA: 
1 de cada 10 persoas vive 
na extrema necesidade, 
segundo os datos da Cepal. 
A cifra aumentou nun millón 
no último ano, situándose 
en 63, 5 máis que no 
2002. Aínda que houbo 
melloras na desigualdade de 
ingresos e no gasto social, 
o 40% dos traballadores/
as cobran un salario por 
debaixo do mínimo legal, 
cando o traballo é a mellor 
ferramenta para reducir a 
miseria.

O CINEMA en Galicia 
debe recibir parabéns. Vén 
de abrirse en Lugo o Codex 
Cinema, a semellanza da 
experiencia de Numax en 
Santiago de Compostela ou 
Cine Norte de Vigo. A súa 
carteleira está composta por 
películas de autor, cintas de 
altísima calidade e escasa 
distribución en Galicia. 
E dentro desta carteleira 
inclúe, ademais, filmes de 
cine galego, como Trote, que 
contou coa presentación do 
seu director Xacio Baño.

A finais de decembro, 16 
anos despois do accidente, 
o Tribunal Supremo 
fixou en 1500 millóns 
as indemnizacións pola 
catástrofe do PRESTIGE. 
Mentres, cada día pasan 
fronte ás costas galegas 
unha media de 35 buques 
cargados con mercadorías 
perigosas, na súa maioría 
hidrocarburos. Aínda que 
despois do accidente se 
reforzaron as medidas 
de seguridade, non está 
mal lembrar que dos 13 
accidentes con maiores 
vertidos da historia de 
España, oito foron nas nosas 
costas.

O 9 de febreiro 
xuntarémonos no paseo 
dos Soños de Vilalba para 
facerllle unha sentida 
homenaxe a ALFONSO 
BLANCO TORRADO, 
fundador de Irimia e 
Xermolos e impulsor da 
Irmandade Manuel María. 
Instalarase unha obra do 
escultor Xosé Val Díaz, Valdi, 
ás beiras do Río Madalena. 
Na foto, un monolito do 
mesmo autor colocado este 
verán en Santa Mariña de 
Lagostelle (Guitiriz) nunha 
homenaxe similar.

Amiguiños si…  Funesto déjà vu
Carlos Vázquez G.

A extrema dereita española, saudo-
sa do franquismo, sobreviviu, ben en 
grupúsculos marxinais, ben ao quen-
te, no niño do PP. Aquí, silandeira e 
larvada, pero viva e influente. Conse-
guiu, por exemplo, que os conserva-
dores españois nunca romperan clara 
e abertamente coa ditadura franquis-
ta e que o Partido Popular acollera 
e mesmo utilizara unha manchea de 
elementos franquistas que sobrevivi-

ron e ata xestionaron parcelas de poder no nome dese partido, so-
bre todo en concellos e fundacións ligadas sempre á dereita.

A política morna de Mariano Rajoy chocou o ovo da serpe, que 
eclosionou. Vox comezou a piar en xaneiro de 2014. Bastaron só 
cinco anos para que a ultradereita, ata o de agora embridada e ocul-
ta, lograra entrar de seu nun parlamento democrático e cun peso 
decisivo para a gobernabilidade, nesta ocasión, de Andalucía.

Os pitos de Vox, aínda sen plumas, deron sobrevivido grazas ao 
regreso de José María Aznar á cabeceira do PP, como referencia 
ideolóxica e estratéxica e como patrón de Pablo Casado, o neófito 
e indocumentado xestor dun partido que se nega a depurarse da 
corrupción e dos corruptos. Os que, por certo, naceron e medraron 
á sombra de Aznar. Sen a axuda e sen o branqueo inestimable de 
Casado, Vox non sería ninguén nin tería expectativa ningunha.

A extrema dereita española é perfecta-
mente homologable aos ultras europeos e 
americanos, emerxentes e vixentes, que son 
ultranacionalistas, homófobos, misóxinos, 
racistas, antimigratorios, eurófobos, auto-
ritarios e antidemócratas, confesos ou con-
victos. Pero os ultras españois teñen unha 

característica de seu: son, ademais, partidarios e impulsores do na-
cionalcatolicismo, que naceu cando a xerarquía católica española, 
apoiada polo papa Pío XII desde Roma, decidiu sacralizar como 
cruzada o golpe de Estado de Franco, a subseguinte guerra civil e, 
na práctica, a represión salvaxe que todo isto xerou. Esta idiosin-
crasia da extrema dereita española faina especialmente inquietante 
e, como é natural, produce gran preocupación no universo cristián 
español, que asiste con angustia a un clamoroso silencio da xerar-
quía católica. Silencio máis significativo, se cabe, cando vemos con 
que compracencia se estableceu e con que pasividade se segue a 
tolerar un culto de dulía, cando menos, a un sanguento ditador nun 
templo católico.

Parece que vivimos a sensación xeral dun funesto déjà vu, pero, por 
fortuna, desta volta serán as mulleres, nomeadamente as feministas, 
as que evitarán a catástrofe.

Os ultras españois teñen unha 
característica de seu: son 
partidarios e impulsores do 
nacionalcatolicismo

... a vaquiña polo que vale
Pedro Pedrouzo Devesa

Política de 
microondas

“O noso fanatismo político, fervor relixioso e rixidez de pensamento son maiores ca 
nunca, xamais foramos tan pouco capaces de sentir empatía. Temos unha visión do mun-
do absoluta e inquebrantable. Evitamos por completo os problemas que propoñen a 
diversidade e a comunicación mundial. Polo tanto, a ninguén lle preocupan xa as ideas 
anticuadas sobre o que é verdadeiro e o que é falso”. Así sentencia, non falto de razón, 
Periwinkle, o cínico protagonista secundario da novela El Nix, do escritor Nathan Hill, 
unha novela que radiografa a desventura política occidental.

Un dos logros da novela é desenlear algunha das 
contradicións sociais que nos rodean. Somos unha 
sociedade cunha infinita capacidade para a críti-
ca, que se aburre da civilización e se entusiasma 
co discurso tribal con demasiada facilidade. Con 
esa empanada mental, que chamamos equivoca-
damente ideoloxía, xustificamos os prexuízos cos 
que construímos a nosa personalidade política. En 
fronte están os demais, que tenden a carecer de ra-
zón e, a maior parte das veces, de corazón.

“É moito máis doado prescindir de todos os datos 
que non encaixan coas túas ideas preconcibidas e 
crer os que si o fan”, argumentaba Periwinkle. Aín-
da que estes argumentos o levan a defender unha 
postura ante a vida pragmaticamente cínica, Periwinkle presiona as nosas máis íntimas 
conviccións ao lembrarnos a carga que supón ser idealista. Ser idealista obrígache a crer 
nun mundo no que podemos vivir mellor, por distinta que sexa a nosa forma de entender 
a vida.

Pero, como podemos diferenciar ser idealista de estar ideoloxizados? Como podemos 
enfrontarnos a un mundo no que a ideoloxía se converteu en preconxelado ideolóxico? 
Se ancoramos o noso discurso cualificando as posturas dos partidos en comunistas ou 
fascistas, dependendo de a quen queremos insultar, estamos alimentando o fast-food po-
lítico, que tanto agrada aos líderes do precociñado que levan tempo seguindo este guión:

1. Identifique os prexuízos que alimentan o seu electorado.

2. Localice os seus contrarios ideolóxicos.

3. Preseleccione os partidos que alimentan o 
espectro escuro da ideoloxía que o repugna.

4. Realimente os discursos que apestan ao seu 
electorado.

5. Identifique o seu 
inimigo electoral con 
esa ensalada repudiable.

6. Alimente o fervor entre as filas. Procure que non razoen. Apos-
te por facer sentir ao seu electorado. Sentir faraos inhumanos po-
liticamente. Dóciles electoralmente. Ou me votan ou non votan.

O insulto é a política de microondas. Esquecemos o lume len-
to que necesitamos para resolver os problemas sociais que nos 
rodean. Optamos pola exquisitez política para xustificar as no-
sas fobias, e a miopía orgánica para alimentar as nosas filias. So-
mos seres parciais, de partido. Pero a sociedade non é parcial, é 
completa...e complexa.

É moito máis doado prescindir de 
todos os datos que non encaixan 
coas túas ideas preconcibidas e 
crer os que si o fan

O peto do Santo Antón
Rubén ARamburu

Estamos ante a 
eclipse da grande 
esperanza?

Desaparece a Igrexa? Segundo un artigo de El País de hai 
uns días, as mulleres están abandonando os templos: pri-
meiro foron as netas, logo as nais e agora tamén as avoas. 
Dá que pensar. Os que estamos por diante do altar com-
probámolo cada domingo, e cada festivo aínda máis! De-
sapareceron as civilizacións exipcia, maia,  romana... e 
desaparecerá tamén a cristiá? Estamos ante a eclipse da 
grande esperanza? E todo, a unha velocidade arrepiante, 
sen espazo para a reacción. O amigo D. Jesús, cura dos 
Praceres, en Pontevedra, sentenciouno hai anos: “Somos en-
terradores”-falando dos cregos. O único espazo que resiste: 
os enterros. Mentres non se invente outra historia civil que 
substituía o relixioso, cousa que vai acontecendo de man 
das modernas funerarias e a colaboración dalgúns clérigos 
cobizosos.

Pois ben, quizais sexa 
positivo e vexamos a bis-
pos que se reúnen cada 
semana cos curas e leigos 
dun arciprestado, sen cer-
imoniais. Que quedan a 

durmir na casa do párroco como facía Frei Xosé de Lugo, 
que mesmo collía o Freire (autobús) para visitar as parro-
quias e fregaba os pratos na reitoral.

Hai unha nova relixión: o Hiperconsumo. As catedrais, os 
templos, son os centros comerciais. Se os seguidores de Xe-
sús andamos na mesma carreira do consumo, do benestar... 
Como ser alternativa?

O amigo Víctor Naveira impulsa unha esperanza na 
Raíña. Sen clero, sen pompas. Non é acaso o renacer das 
fraternidades monásticas e alternativas? Podemos vivir sen 
posuír, sen dominar, sen mandar, sen nos colgar insignias, 
uniformes?

Recomendo a lectura dun breve ensaio do monxe de Mon-
serrat, Lluis Duch: El exilio de Dios (Fragmenta ed.) Habe-
mos abrir os ollos! Como oración 
e proxecto propoño estes versos 
de Pere Casaldáliga, bispo na 
Amazonia:

Non ter nada.
Non levar nada.
Non poder nada.
Non pedir nada.
E, de pasada,
non matar nada;
non calar nada!!!



Moitos pasos quedan por dar para alcan-
zarmos a igualdade de oportunidades real e 
efectiva entre as persoas, entre os homes e as 
mulleres. Hai xente que teme a palabra FEMI-
NISMO, pois significa Principio de igualdade 
de dereitos da muller e do home. A igualda-
de de dereitos debería ser algo xusto, digno, 
algo para defender toda a poboación. Non 
estamos en pé de guerra, estamos en pé de 
loita, loita pola igualdade, loita pola xustiza 
social, loita non por un colectivo, se non pola 
metade da humanidade. E pola metade desa 
humanidade aquí, en Galiza, en España, en 
Europa, en África, en Asia, no mundo, por 
que todxs precisamos desa igualdade efectiva 
e real, non escrita nun papel, non redactada 
nun plan de igualdade dunha empresa, senón 
a real, a de a diario, a da política, a do gober-
no, a da fogar, a do traballo, a da escola, a 
dos coidados, a da rúa, a igualdade necesa-
ria para sermos libres e ser nós mesmas. Non 
podemos permitirnos pasos 
atrás cando quedan milleiros 
de pasos cara a diante, polo 
pasado, polo presente e polo 
futuro da sociedade, do total 
da sociedade. 

Non estamos en pé 
de guerra, estamos 
en pé de loita

Rumores de esperanza 
Xan Guillén

Supoño que todos coñecedes alguén 
que se dedica agora a correr por estar 
en forma. Son os chamados “runners”. 
Para selo é preciso estar ben equipa-
do. Para iso hai que ir a unha gran su-
perficie e comprar unhas boas zapati-
llas deportivas, unha malla axustada 
ao corpo, unha camiseta transpirable, 
uns calcetíns axeitados... Chega a min 
a historia dunha rapaza á que tamén 
lle gusta iso de correr. Trátase de Lo-
rena Ramírez. É unha rapaza mexica-
na de 22 aniños, campioa de ultrama-
ratón transmontano. Unha carreira 
duns cen quilómetros por montañas. 

Esta rapaza é da etnia dos rarámuri, 
que na súa lingua significa “dos pés 

lixeiros”. Corre con sandalias 
de plástico e coa vestimenta 
tradicional. Isto de por si xa 
ten que ser unha chamada 
de atención. Ante o dominio 
da homoxeneidade, unha at-
leta reivindica a superación 
sen esquecer o que é propio 
dun mesmo. Se ides polos 
parques, veredes que case todas as 
persoas que corren parece que o fan 
para un catálogo dalgunha coñecida 
marca deportiva. 

Ser diferente, correr diferente, pre-
sentarse ante o mundo sendo como 
es, sen esquecer as raíces, supón un 
esforzo. É por iso que o cantante Jor-

ge Drexler fixo unha canción dedica-
da a ela. Deberías escoitala. 

Comezamos unha nova etapa e Iri-
mia con esta revista 1001. Oxalá si-
gamos correndo como ata agora, sen 
esquecer de onde vimos e que é o que 
nos caracteriza. Como Lorena. Como 
os rarámuri. 

Teresa Souto Loira

O peto común 

Entrevista  Bernardo Penabade, profesor:
Lucía Santiago Díaz

riosa necesidade de facer unha nova 
intervención, porque a situación é 
preocupante.

Que factores axudaron a que a cousa 
fose avanzando? 

Houbo experiencias moi positivas. 
O mellor, que o proceso de conflu-
encia naceu ben; que a poboación 
local fixo unha magnífica acollida e 
a que ía chegando tamén se esforzou 
ao máximo por incorporarse á socie-
dade de acollida (todo iso explícao 
Antonina Semedo en varias entrevis-
tas e Manolo Maseda no documental 
Cabo Verde, Sabi). Esa base de em-
patía tivo a continuidade no proxecto 
da Escola Infantil “Guiñol”, un ver-
dadeiro modelo de ensino inclusivo, 
continuado despois polo Proxecto 
BogAvante. Con ese mesmo espírito 
traballan hoxe a asociación musical 
Dambara -especialmente a través do 
empeño de Albano González Cancio, 
unha autoridade en dinamización cul-
tural- e todas as entidades deportivas, 
que fan un grandísimo esforzo. Admi-
rable é tamén o traballo das mulleres 
de Batuko Tabanca, que con grande 
empeño manteñen aberto ano tras 
ano o centro social en Burela. Natu-
ralmente, tamén teñen moita impor-
tancia as contribucións individuais do 
estilo das de Ramón Marful, o cura 
“irimego” xa falecido; a traballadora 
social Conchita Pernas; a educadora 
municipal, Josita Barcia; ou Minda 
Lusquiños, asistenta social do centro 
de saúde.

O papel das mulleres - mulleres de 
mariñeiros – disque foi importante. 
Como o valoras?

O seu papel abórdase no li-
bro Caboverdianas en Burela 
(1978/2008): migración, relación de 
xénero e intervención social, resumo 
da tese de doutoramento da profeso-
ra Luzia Oca, quen xa en 1998 tivera 
a responsabilidade de coordinar a in-

tecer afectos: 
iso é o que crea 
comunidades e 
nos defende de 
monstruosidades 
que están xa aquí 
latentes

Bernardo foi autor, entre outros 
traballos, do libro de conversas 
con Isaac Alonso Estraviz (Através 
Editora, 2013). Desde 2003 ensina 
Lingua e Literatura Galegas no IES 
Perdouro de Burela e foi guionista 
do documental Modelo Burela, que 
se centra nos aspectos lingüísticos. 
Pero ese “Modelo” serve tamén, 
dalgún xeito, para describir unha 
realidade de integración social 
dunha ampla comunidade de inmi-
grantes do Cabo Verde, que viven 
e traballan nesta vila mariñeira. 
Conversamos con el sobre as luces e 
as sombras desa realidade. 

A integración da poboación inmi-
grante en Burela tense considerado 
moitas veces unha boa práctica, ex-
portable a outros lugares. Como foi 
ese proceso?

Hai que matizar. En corenta anos 
houbo boas prácticas, das de aprove-
itar, e tamén houbo outras das de 
non repetir. Ao principio, de 1978 
aos primeiros 80, houbo unha mag-
nífica convivencia espontánea, que 
non se estendeu á xente nova que foi 
chegando e apareceron os primeiros 
problemas. Xusto cando o proceso 
debería estar asentado, porque che-
gaba á maioría de idade, foi necesar-
ia a intervención da Rede Galega de 
Loita contra a Pobreza e a Exclusión 
Social co Proxecto BogAvante, que 
destapou a situación de desencontro 
e precariedade que había. En dous 
anos (1998-2000) fixo unha inter-
vención profunda, coa poboación 

“O Modelo Burela cumpre quince anos; é o momento 
de que as institucións se impliquen en serio”

autóctona e coa inmigrante, con ded-
icación especial ás mulleres e á pri-
meira xeración de descendentes. Os 
resultados foron moi positivos. Aínda 
hoxe –despois de vinte anos- nótanse 
os seus efectos beneficiosos. E serviu 
de inspiración para proxectos de in-
clusión social e desenvolvemento 
local noutros concellos. Agora que 
pasou o tempo, teño claro: que durou 
moi pouco tempo (farían falta, míni-
mo, tres anos máis) e que hai impe-

tervención do Proxecto BogAvante. 
Lendo ese libro, a min viñéronseme 
á memoria as “viúvas dos vivos” de 
Rosalía de Castro: mulleres facendo 
un traballo asalariado, máis o traballo 
doméstico e ocupándose das crianzas, 
sen a axuda dos pais (no mar) e dos 
avós (no país de orixe). Como non 
admirar algo así, se tamén está na 
nosa esencia?

Supoñemos que tamén habería cir-
cunstancias e “forzas” que dificultan 
os procesos... Contra que hai que loi-
tar ou estar vixilantes? 

Faltou implicación institucional antes 
e despois do Proxecto BogAvante. 
Faltou planificación educativa con in-
tervencións dentro e fóra dos recintos 
escolares. Faltou unha coordinación 
xeral para o proceso de inclusión so-
cial, laboral e educativa das persoas 
procedentes doutras latitudes. Contra 
que hai que estar vixilantes? Non hai 
que estar “contra”. O que hai é que 
esforzarse en fortalecer os espazos 
de convivencia e en tecer afectos. Iso 
é o que consolida as comunidades e 
as defende desas monstruosidades 
que vemos polo mundo adiante e que 
aquí tamén están latentes. 

Desde o voso IES Perdouro estades 
preocupados e ocupados en que a in-
tegración da poboación inmigrante 
sexa un éxito. ...

No IES Perdouro ocorre o mesmo 
que no resto da sociedade: non é fácil 
meter un tema destas características 
na axenda. As familias inmigrantes 
non participan nas ANPA, nin teñen 
representación nos consellos esco-
lares, non as ampara ningún grupo 
de presión. Todo isto inflúe en que a 
atención a este alumnado non sexa 
unha “prioridade de centro”.  Aín-
da así, temos a sorte de contar cun 
grupiño cohesionado que colabora 
na acollida do alumnado de recente 
incorporación, que o dota de mate-

rial escolar, que se preocupa por se 
necesitan atención sanitaria e que fai 
os contactos cos servizos sociais can-
do é necesario. Dentro do que cabe, 
temos unha boa xestión dos recursos 
humanos para facilitar a atención 
específica. E fomentamos a colab-
oración con entidades deportivas e 
culturais para favorecer a inclusión 
social do alumnado. Sempre que po-
demos, destacamos os referentes saí-
dos da propia comunidade. Poñemos 
énfase no estímulo para o estudo.

En que consiste o proxecto NEO de 
radio? 

Proxecto Neo fai parte da inter-
vención educativa Modelo Burela. 
Unha radio educativa feita por pro-
fesorado e alumnado. Promovemos a 
comunicación intercultural, centran-
do o foco nas persoas neofalantes. 
Emitimos unha hora semanal, sempre 
en directo, os mércores entre as 5 e as 
6 da tarde; e complementamos o fal-
adoiro do estudio coa interactividade 
en dúas redes sociais (Facebook e 
Twitter) e en catro blogues (IES Per-
douro; Perdourando; Proxecto Neo 

e Modelo Burela). Con esta iniciati-
va facemos recoñecemento público 
ás persoas que día a día favorecen a 
integración social e, ao mesmo tem-
po, xeramos recursos pedagóxicos 
de grande utilidade para o exercicio 
docente. O noso fito máis relevante 
é que nos manteñamos en antena se-
mana a semana desde 2012, durante 
250 semanas, e que teñamos un gru-
po de traballo ilusionado, a pesar dos 
numerosos obstáculos que hai que 
superar. 

Por onde deberían seguir facéndose 
as cousas? 

A intervención educativa Modelo 
Burela cumpre quince anos e a súa 
aprobación polo Concello de Burela 
cumpre dez. O traballo realizado está 
á vista. Penso que sería o momento 
para unha implicación da dirección e 
da comisión pedagóxica do IES Per-
douro, da asociación de nais e pais 
(ANPA) e da inspección educativa. 
Mais tamén deberían dar ese paso 
adiante o Concello de Burela, a Dep-
utación de Lugo e a propia Xunta de 
Galicia.

Marco Pereira, director do programa “Grandes 
Voces do Noso Mundo” en Radio Burela:

Marco Pereira lidera o programa 
de radio “Grandes Voces do Noso 
Mundo”, dende Burela para o mundo. 
Dende 2016 dirixiu mais de 100 edi-
cións do que podería ser o programa 
máis internacional da música galega 
en activo. O último programa de 
2018 preséntase coma un “programa 
de diálogo entre música e palabra a 
partir das grandes voces que cantan 
no noso idioma”. Conversamos con 
Marco, que é unha persoa cega, pero 
que ve a cousas ben claras. 

O Modelo Burela é 
comunicación entre 
culturas, acoller o 
que se fai fóra e 
proxectar o que se 
fai aquí

O programa ten tres partes: unha 
primeira, con catro cancións, sendo a 
última a do convidado ou convidada 
da semana; despois vai o momento 
da conversa, unha entrevista cunha 
duración media de 10 ou 15 minutos; 
e, finalmente, continuamos con máis 
música.

Na selección musical sempre tenta-
mos meter músicas da maior canti-
dade de países posible, pero hai que 
axustarse ao tempo, e non sempre se 
pode. En calquera caso, como míni-
mo, ademais da base galega, sempre 
hai alguén de Portugal, do Brasil e 
dalgún dos países africanos, como 
Cabo Verde.

As entrevistas escollémolas en fun-
ción dos concertos, das novidades 
discográficas ou simplemente de dar 

Entrevista 
Lucía Santiago Díaz

Marco, cóntanos que podemos espe-
rar cando nos poñamos a escoitar o 
programa.

Sesenta minutos de boa música in-
troducida por breves comentarios. 
En cada programa facemos unha se-
lección musical de todos os países do 
ámbito da lusofonía. Como dicimos 
sempre: estamos construíndo a ponte 
musical entre os países de raíz galega.

Fálanos das tripas do programa, 
como deseñas os programas e selec-
cionas os contidos?

descuberta de Chicharrón, de Adhara 
e Ritman ou de Samarúas, por pouco 
que pesquise na rede, vai dar coa in-
formación que lle ofrecemos, a sufi-
ciente para os coñecer moito mellor.

E cóntanos tamén como inflúe ser 
cego na produción dun programa de 
radio?

Ser cego non inflúe demasiado. Os 
guións redáctanse de igual maneira. 
A única diferenza é que os teño que 
pasar ao braille para poder locutar. 
Nada complicado, porque conto cun-
ha impresora especial que imprime 
dunha maneira rápida.

“Grandes Voces do Noso Mundo” 
ten no seu ADN un espírito universa-
lista e integrador, a interculturalidade 
e a fluidez comunicativa entre todos 
os pobos de raíz galega. Marco, ti es 
fillo de inmigrantes. Como che influíu 
iso? O Modelo Burela tivo algo que 
ver?

Unha parte de min é de Trás-os-
Montes e a outra parte é da Mariña. 
Non hai un límite entre unha e outra. 
Son galego e son portugués. O pre-
sentador do programa, Edilson, está 
entre nós desde hai catro anos e xa 
vive a cultura galega en sintonía coa 
caboverdiana. O noso produtor, Ga-
briel André, é de Cospeito e exerce 
a docencia na Universidade de Lis-
boa. O programa emítese en varias 
localidades galegas -a través de Ra-
dio Fusión, de CUAC FM e de Rádio 
Filispim- e todos os sábados ás dez 
da noite é reemitido desde São Pau-
lo. Temos audiencia nunha ducia de 
países e non nos limitamos a falar de 
universalismo, de interculturalidade 
ou de fluidez comunicativa. Poñémo-
lo en práctica unha vez e outra. Así é 
a proposta do Modelo Burela para a 
cultura galega do século XXI. 

Dános unha pincelada Modelo Bu-
rela actualmente. Algúns  acertos e 
problemas

“Estamos construíndo a ponte musical entre os países 
de raíz galega”

a coñecer ao público novas voces 
emerxentes. Os programas de hoxe 
teñen que ser un estímulo para irmos 
consolidando as Grandes Voces do 
mañá. No noso programa hai moita 
información sobre Xoana, sobre Alba 
María, sobre Eduardo Monteiro ou 
sobre o angolano Alberto Mvundi. 
Acompañamos a evolución de Sabe-
la desde o primeiro momento. Dedi-
cámoslle o programa 100 cando aínda 
era descoñecida para o grande públi-
co. Mais tamén contribuímos á dobre 
circulación, de entrada e de saída, coa 
proxección doutros novos valores 
como a Menina Arroutada, Maimuna 
Jalles ou o Bardo DC. Quen faga a 

O Modelo Burela ten na súa esencia 
a comunicación entre culturas, a re-
cepción e asimilación do que se fai 
fóra e a proxección para o exterior 
do que facemos nós aquí. Grandes 
Voces naceu dentro dunha escola de 
comunicación con eses valores. Cales 
son os problemas? Que é algo novo 

Pódesevos escoitar todos os venres 
de 7 a 8 da tarde en Radio Burela, 
pero tamén noutros medios, como 
por exemplo a vosa web grandesvo-
zes.com Hai outros xeitos? Podemos 
pedir cancións? Como? 

Pódesenos escoitar a través de varias 
emisoras: a través das emisoras mu-
nicipais reunidas en Radio Fusión; a 
través da Radio Internacional Lusó-
fona, no Brasil (www.radiointerna-
cionallusofona.net); de  Cuac FM na 
área da Coruña e de Radio Filispin 
de Ferrol. A audiencia pode partici-
par. O procedemento é moi sinxelo: 
calquera pode achegar as súas peti-

Edilson, 
presentador desde 
hai catro anos, 
vive a cultura 
galega en sintonía 
coa caboverdiana

cións a través do WhatsApp, envian-
do unha mensaxe escrita ou de voz. 
Non só iso: tamén poden anunciar 
festivais ou concertos ou recomendar 
novos discos e propoñer entrevistas.

Sabemos que actualmente estudas 
xornalismo en Santiago de Compos-
tela. Parece que a profesión vai por 
dentro. Podes contarnos algún dos 
teus proxectos de futuro?

Polo de agora non o teño moi claro, 
mais si gustaba de levar o Grandes 
Voces do Noso Mundo a novas emi-
soras para chegar a mais ouvintes e 
darlles a coñecer as nosas músicas.

Entrevista 

-aínda que agora leve 15 anos en apli-
cación- e que ten que superar inercias 
e indiferenzas. Mais iso é normal. Co 
tempo vaise ir coñecendo máis e vai 
servir de referencia. Eu espero que se 
fixen nel os centros sociais, a Acade-
mia e o Consello da Cultura. 

Con toda esta especie de histeria que 
se alimenta arredor da inmigración 
ultimamente... que achega Grandes 
Voces do Noso Mundo?

Non hai histeria só arredor da inmi-
gración. Haina con todo o que su-
poña diversidade. Fronte a todo iso, 
o Grandes Voces é un referente da 
inclusión social. 

O noso taboleiro  Celebramos os mil
Luciano Pena Andrade

Unha festa
Xuntámonos de xolda a familia Irimia para celebrarmos 
por todo o alto os mil primeiros números da revista. Foi 
o 15 de decembro en Vidán, nos arrabaldos de Santiago. 
Eramos preto dun cento de irimigos e irimegas de todas 
as idades, de todos os puntos do país. Operarios da 
revista de todas as horas, dende aquel arredado 1978 da 
súa fundación ata a actual mesa de redacción.

Era propósito do encontro presentar en primicia o ro-
tundo número mil da Revista, co seu deseño XXL de 40 
páxinas e unha nómina de 55 colaboradores, que foron 
debullando os avatares desta nosa tan lonxeva publi-
cación, só superada por A Nosa Terra, como recordaba 
Victorino P. Prieto o propio 15 de decembro en Sermos 
Galiza. 

Para significar esta longa historia de Irimia, e como 
recoñecemento a quen laboraron 
nela, os organizadores da festa 
idearon de entregárenlles a todos 
os asistentes, individualmente ou en 
pequenos grupos homoxéneos, un 
pergamiño acreditativo dos méritos 
que concorren en cada un e mais 
un pequeno croio. Os croios, ou 
bochas, ou cantos, ou callaos, ou pelouros, ou riarengos, 
ou seixos, ou xogas (que de todas estas formas se di no 
noso idioma), son un símbolo moi estimado por nós, por 
aquilo do “Pedregal de Irimia” e a cerimonia iniciática 
do “Eu renanzo galego”. Foron os croios irimegos que, 
xuntos, ben poderían formar un minúsculo milladoiro 
de tantos anos de peregrinaxe e, nas mans de cada un, 
acreditaban o esforzo e mailas ansias compartidas.

Pero na festa houbo maiormente xolda: cantouse, 
bailouse a Rumboia da man de Mero, e incluso a nosa 

presidenta, Lucía Santiago, se atreveu a sacar uns bailables 
no acordeón. Houbo alegría, moita alegría polo traballo 
feito e pola vontade de seguir traballando. Como prepa-
ración deste número mil da revista, a Mesa de Redacción 
enviáralles aos colaboradores un cuestionario, no que se 
preguntaba se Irimia ten futuro. Pois a festa de Vidán foi 
a mellor expresión de que si, hai futuro, líase na cara dos 
participantes e mais no seu perfil: asitiu moita mocidade. 
Irimia ten futuro!

E unha ausencia
Estabamos aos pés do Apóstolo, da sé arcebispal de 
Galicia. E non houbo arcebispo, nin cabido, nin curia que 
se achegase para traernos unha palabra de grazas, nin un 
xesto de ánimo. E eu lembrábame que había quince días 
que o Arcebispo asistira a un acto solemne na igrexa de san 
Domingos de Bonaval para recibir en nome da Confraría 
do Rosario unha santa espiña da coroa de Cristo, que lle 

deixara en herdo unha rica devota que 
a conservaba na súa familia dende 
había centos de anos. A noticia do acto 
saíu, con fotos incluídas, nos medios de 
comunicación. E digo eu: como é que 
unha espiña sen acreditación ningunha 
da súa orixe nin da súa santidade, das 
que seica se conservan máis de 700 

polo mundo adiante (na Igrexa acostuma a chamárselles 
“pías tradicións” a estas crenzas con poucas trazas de vero-
similitude), merece máis atención por parte da xerarquía 
ca os 1000 números de Irimia? Ou é que nós, irimegos e 
irimegas, non somos tamén Igrexa?  Non somos nós, con 
outras xentes e outros grupos se cadra tamén incómodos, os 
que lle vimos lavando a cara á institución diante do mundo 
actual? Quen está máis preto do Evanxeo, as “santas” 
espiñas ou as “santas” irimegas e irimegos?

Houbo festa e 
alegría polo traballo 
feito e pola vontade 
de seguir

O noso taboleiro  Festa do Lume 2019

Despois duns anos de ausencia a 

Festa do Lume volve ao Mosteiro 

de Bergondo. Será o día 2 de febrei-

ro, co esquema habitual: asemblea 

xeral, mesa de debate e experiencias, 

xantar compartido e celebración da 

Candeloria. 

O tema escollido este ano ten que 

ver coa educación e coa lingua: vivir 

e medrar en galego. Quíxose poñer o 

foco sobre este asunto por conside-

ralo de transcendental importancia 

nun momento no que, especialmen-

te nalgúns territorios, resulta moi 

difícil atopar para os nenos e nenas 

referencias na nosa lingua fóra do 

nucleo familiar. A festa ábrese como 

unha oportunidade para coñecer e 

vincular persoas e experiencias que 

están loitando por crear espazos 

nos que se pode vivir e medrar en 

galego con naturalidade. Os que nos 

acheguemos teremos a oportunidade 

de coñecer algunhas desas realidades 

que fan país, que crean ámbitos de 

cultura e lecer, medrando en galego, 

e que nos identifican como tribo, 

dentro do universo global. 

Mosteiro de Bergondo - 2 de febreiro
“VIVIR E MEDRAR EN GALEGO”

O programa do día é o seguinte: 
10,00 h Acollida e café quentiño.
10,30 h Asemblea
12,15 h - 14,15h Mesa de debate e 

experiencias: “Vivir e medrar en 
galego”
Alfonso Filgueira López, Pedagogo, de 
Sedes (Narón).
Bea Bieites, do Centro Educativo Galego 
“Semente”
Irene Pérez, do CIPE A Insua Bermúdez, 
de Vilalba.

14,15h Xantar e sobremesa compartida.
16,00h Celebración da Candeloria

Vémonos o 2 en Bergondo!

O noso taboleiro  9ª Xuntanza Pomba Dourada
Maite Martínez

Desde hai nove anos, as mulleres e os homes 
da comunidade cristiá Vangarda Obreira imos 
tecendo un encontro a carón das palabras 
tenrura e paz. Sentimos que ese espazo es-
tende aqueloutro ao que lle deron forma coas 
súas vidas compañeiros e compañeiras coas 
que compartimos loitas, ilusións, esperanzas, 
aprendizaxes, amores diversos, resistencias e 
vangardas, e que xa non están connosco.

Decidimos celebrar esas vidas mirando o facer 
e o estar de persoas e grupos 
que manteñen vivo o valor 
desas palabras e tamén da 
xustiza, e que mostran todos 
os días que as arelas de facer 
vidas dignas, xustas e belas 
son poderosas creadoras de 
presentes distintos.

Nunha figura en cerámica dunha pomba dou-
rada recollemos todos os anos a poesía canta-
da que fala tan ben disto que celebramos. Nela 
simbolizamos o pasado 15 de decembro o noso 
recoñecemento á tarefa das Mulleres Collei-
teiras.

Como se conta no seu blog [http://mulleres-
colleiteiras.blogspot.com/?m=1], o proxecto 
Mulleres Colleiteiras (ver entrevista Irimia, nº 
902) ten como principal obxectivo o traballo 
de recollida, almacenamento, valorización e 
reutilización do aceite doméstico usado, un re-
curso moi enerxético. A iniciativa xermolou a 
partir dun programa da ONGD Arquitectura 
Sen Fronteiras nos asentamentos ciganos das 
Rañas e da Pasaxe, na Coruña. De aí naceu 
unha cooperativa (na que levan participado 

activamente máis de vinte mulleres sen percibir 
retribución ningunha) que na actualidade con-
ta con tres socias en réxime autónomo e unha 
muller contratada, e que está presidida por una 
xitana. Neste momento  o proxecto xa vai máis 
alá da Coruña e en pouco tempo as Mulleres 
Colleiteiras poderán realizar a última fase do 
ciclo da xestión do aceite e conseguir biodiésel.

Mentres,vainos mostrando que son posibles 
utopías que empurran o ánimo, a confianza e 
os azos de transformación en tempos de pisón 
neoliberal.

É posible outra economía, que promova o em-
prego como forma de acadar unha vida digna, 
especialmente a inserción sociolaboral, o apode-
ramento e a autonomía das mulleres en situa-
ción de exclusión social. E que promova tamén 
alternativas de autoemprego rendible e sostible, 
que ademais recuperan experiencias moi válidas 

hoxe en día, como a da po-
boación cigana na recollida 
de papel, cartón e chatarra.

É posible facernos conscien-
tes e responsables do que 
xeramos mantendo determi-
nadas formas de vida: lixo e 
danos ambientais e persoais, 

pero tamén recursos, solucións e apoios.

É posible crear e manter redes corporativas de 
colaboración que abranguen os poderes públi-
cos, o persoal técnico e a cidadanía en xeral, e 
que multiplican o alcance das accións.

Esta utopía ben situada no real chamada Mu-
lleres Colleiteiras merece o noso recoñece-
mento e o noso agradecemento: é outra pom-
ba dourada que estende as ás sobre as nosas 
vidas. [Podedes seguilas en Facebook (@
MulleresColleiteiras.S.Coop.G); Twitter (Mco-
lleiteiras) ou Instagram (mullerescolleiteiras)].

É un encontro 
ao redor das 
palabras tenrura, 
paz e xustiza

Pingas de orballo  MARUXA DA BERXA
Baldomero Iglesias Dobarrio (Mero)

Chámase Maruxa a todos os efectos 
e ten xa uns cantos anos, que máis 
dá. Unha vida chea de amarguras 
e ledicias, aínda que ela detivo os 
calendarios entre as páxinas sen 
cor tras daquel sol que un día pou-
sou luces e trouxo tamén sombras 
duradeiras. Anda activa todos os 
días, percorrendo os faladoiros dos 
xantares na Berxa, a carón do Río 
Samo, un lugar perdido do Con-
cello de Mesía,  que ten unha pis-
cifactoría e onde se poden comer 
troitas criadas alí mesmo. No me-
dio daquela paisaxe verde aparece 
Maruxa, a nosa, polo medio das 
mesas. Pequena e cunha vida veloz 
pero intensa, chea de tantos recor-
dos. Mirándolle o rostro, podemos 
ver as tantas historias que conta e 
que debeu pasar na súa vida. Vese 
perfectamente o mapa do rostro e 
os sucos do tempo, da represión, 
da fame e das memorias, aquelas 
que pousan sombras da guerra e 
da posguerra, os anos traballados 
en condicións ínfimas, a represión 
acaecida na casa (o seu pai, O Ber-
xo, Antonio Gómez Carneiro, foi 
enlace da guerrilla perseguido, con-
denado por rebelión –a rebelión de 
crear escolas ou emprender un in-

cipiente progreso social- e foi acu-
sado e cumpriu condena, recendos 
de vinganzas, medos, dor, e tantos 
silencios!).

É baixiña e miúda coma un chí-
charo, anda sempre con mandil de 
cadros, detrás duns lentes gordos 
que lle fan os ollos pequeniños e 
agudos. Ten a verba ousada e moi li-
xeira, moi salgada e non ten reparo 

métennos na nostalxia en pé firme 
de imaxinar. Cando fala do seu pai 
ou da familia, véñenlle as bágoas 
aos ollos. Ve, no faiado da súa olla-
da, perfectamente, cando ao seu 
pai despois de tres días sen comer, 
entre o 20 e o 23 de abril do 47, lle 
arrincaron as unllas dos pés para 
que “cantara” acusando a alguén, 
despois de romperlle 7 costelas e de 
deixarlle o corpo mazado. E aínda 
preguntaban por ver se traizoaba 
aos compañeiros da guerrilla. O ve-
llo Berxo gardou as unllas entre as 
pedras da casa e despois de morrer, 
atopounas Maruxa envoltas nunha 
nota feita a man na que explicaba 
que aquelas acusacións e sospeitas 
que del fixeran, foran falsas. Proba 
naquelas unllas que gardara para si, 
nos seus silencios, na súa dor. Aínda 
están no Museo do Obradoiro da 
Historia de Ordes.

Maruxa aceptou a súa historia e, a 
pesar dela, sempre está feliz, aín-
da que alá no fondo do máis fon-
do, soña reparación. Nunca perde 
a ledicia e é así como nos transmi-
te o contento a todos. Carece de 
descendencia e vive preto da súa 
irmá Benigna. Remonta xeracións 
que conseguiron manterse vivas e 

en dicir o que pensa. Entre amigos 
fala ben aínda que se adobíe de pa-
labras tallantes e directas. Mesmo 
bota algún xuro, tamén canta e can-
tando conta cousas marabillosas de 
outrora que para nós son historias 
prendidas no tempo que non co-
ñecemos e que, por veces, amargan 
un pouco e que por outras, tamén, 

No rostro de 
Maruxa vense os 
sucos do tempo, da 
represión, da fame 
e das memorias

Pingas de orballo  MARUXA DA BERXA
Baldomero Iglesias Dobarrio (Mero)

alimentar un porvir cheo de espe-
ranza. No seu camiñar xeracional 
prodúcenos certa vertixe rematar 
nestes precipicios da existencia, 
cando habita os mesmos eidos ma-
triciais, coa remisión dunha pobre-
za aseada e chea de praceres humil-
des, de traballos severos, de desexos 
moderados, de firmes conviccións 
na dignidade. Quen non sabe destas 
condicións de vida no noso impaís? 
É a constante que teimosamente 
se repite. Acepta o seu destino se-
renamente, coa ledicia que reparte 
a cantos alí chegan. Cóntanos con-
tos de risa, pícaros e verdes. Cánta-
nos cancións que falan de atrás, do 

de sempre que se repite coma un 
eco nas paredes do pasado. Versos 
perdidos e emocionantes que se-
mentan futuro e alegría. Maruxa é 
un agasallo de muller, loitadora en 

efectivo, que ama e odia, que 
pelexa polos soños cotiáns das 
nosas rutinas, das nosas ruínas. 
Maruxa ergue aceptando con so-
sego os amenceres, sen queixar-
se. Ampara un territorio infinito 
de beleza íntima mentres asume 
a realidade espida das minúscu-
las cousas do vivir. É valente e 
capaz, posuidora da arma máis 
letal para os traidores: o sorriso 
que preconiza, ao final, a vitoria 
da razón que nos asiste. A súa 
anónima existencia reconfórta-
nos no abismo deste tempo tan 
ingrato.

Maruxa aceptou 
a súa historia 
e sempre está 
feliz aínda que, 
alá no fondo do 
máis fondo, soña 
reparación. 

Con que visión, con que teoloxía poderiamos confrontar a presente situación do 
mundo?

Estes poderían ser algúns principios mínimos básicos que poderían facer posible 
que as Relixións poñan xuntas as súas enerxías ao servizo da salvación do Planeta 
e da Humanidade mesma, nunha Alianza de Civilizacións e Relixións en favor do 
Ben Común da Humanidade e do Planeta:

• As relixións deben abandonar a expresión e o concepto de “a única 
relixión verdadeira”… porque todas elas o son.

• As relixións son dons de Deus á Humanidade para profundar a nosa 
calidade profunda como seres humanos, de forma que nos leven a plenitude 
a nós, á Vida e ao Cosmos do que somos parte.

• As relixións deben recoñecer que son tamén creacións humanas, 
misteriosamente elaboradas polos nosos devanceiros, e nese sentido, 
realidades limitadas, imperfectas, que necesitan ser tratadas con 
comprensión e melloradas cun xeneroso esforzo crítico, con humildade e 
agradecemento.

• As relixións deben descubrir agradecidas que xa non hai un Pobo 
Elixido… porque todos son Pobos moi amados de Deus.

• As relixións deben superar o seu propio complexo de superioridade 
relixiosa, como un antigo pecado, propio de tempos xa pasados.

• As relixións aceptan, estremecidas de gozo, a inabarcable diversidade 
relixiosa e comprométense a apreciar, protexer e reverenciar tal diversidade 
do sagrado.

• As relixións deben esforzarse por renunciar ao proselitismo. Van 
establecer vínculos entre elas e canles de comunicación e enriquecemento 
mutuo. A nova “misión” da que as relixións son conscientes, non vai tratar 
de converter ao outro facéndolle cambiar de relixión, senón de axudarlle a 
asumir máis autenticamente a súa propia relixión.

• As relixións veneran a Realidade Última, que pode ser chamada con 
moitos nomes, aínda que ningún dos cales lle resulta apropiado. Ningunha 
relixión vai concibir xa esta Realidade Última como un deus tribal, propio 
da súa raza, pobo ou cultura… Todas as relixións van superar a súa antiga 
imaxe tribal de Deus.

• As relixións coinciden na chamada Regra de Ouro: tratemos os outros 
como gostariamos de ser tratados. Esta regra vale, tanto respecto dos 
individuos, canto dos pobos e das relixións, así como da súa coexistencia 
pacífica no medio da enteira Humanidade.

• Esta Regra de Ouro abraza tamén a Vida, a Terra, o Planeta mesmo, 
nesta hora de crise que esta atravesando actuamente. Salvar a Vida, 
a Humanidade e a Terra como un todo é a meta suprema á que neste 
momento histórico deberían adherirse.

Estes principios poden constituír a Visión, a teoloxía que necesitamos para afrontar 
os desafíos que a Terra confronta. As relixións son indispensables para superar o 
momento presente da Humanidade. As relixións poden e deben axudar a constituír 
a Alianza de Civilizacións e Relixións para o ben común da Humanidade e do 
Planeta.

Boa Nova DECÁLOGO PARA O 
ECUMENISMO
Servizos Koinonía

As relixións son 
indispensables 
para superar o 

momento presente 
da Humanidade

Falando da lingua  E continuamos!!!
Lidia e Valentina

O Fachineiro  dos libros
Couceiro
Confesa este fachineiro que non 
lle chista o libro en formato elec-
trónico, que gusta do sentir coas 
xemas dos demos o papel da cu-
berta e das follas, o olor do libro 
acabado de mercar, ver canto 
queda e cando leva un lido xa. E tamén gusta 
de poder facer iso nunha librería, pescudar 
no escaparate e deixarse guiar polo libreiro.
Todo iso e máis está ao alcance de calquera 
na libraría Couceiro de Santiago, que vai ce-
lebrar o próximo 9 de marzo o seu primeiro 
medio século. Nun tempo en que moitas li-
brerías pechan polo cambio de hábitos e polo 
poder omnímodo de Amazon, agradécese 

poder contar cun edificio aber-
to sobre a praza de Cervantes no 
que poder poñerse ao abrigo da 
palabra impresa. Agora son Pa-
blo e María, os fillos do histórico 
libreiro Xesús Couceiro, os que 

manteñen este espazo de dinamación cultu-
ral que sempre situou o libro galego nun lu-
gar preferente (non coma os que o poñen no 
recullo das linguas estranxeiras). Ademais, 
queren compartir con lectores e lectoras este 
aniversario convidando, sobre todo á rapaza-
da, a compartiren impresións con escritores 
e escritoras que deciden apostar pola lingua 
galega. Vémonos dentro doutros cincuenta.

A.Q.

grande audiencia na TVG fagan cer-
tas valoracións. Por exemplo, xa lles 
escoitamos, falando do Luar, que “Ta-
nia Fuegho é guapa, canta ben, pero é 
moi montañesa falando”, mentres que 
a moza protagonista de Land Rover, 
Eva Iglesias, seica “é fina falando”... 
Curiosa apreciación sobre quen non 
emprega a gheada nin o seseo mais ca 
para imitar unha xubilada.

E tampouco imos esquecer a fonética, 
que é a grande esquecida cando se en-
sina lingua, porque sempre -ou case- 
se fai desde a escrita. Mais nós habe-
mos lembrar que no galego hai sete 
vogais en posición tónica, que temos 
fonemas específicos que non existen 
en castelán e que debemos conservar, 
polo que aínda martelaremos con que 
“no-nai” non é o mesmo ca “non hai”.

E se vos parece interesante este pro-
grama que vos presentamos... mel nas 
filloas, porque aínda nos han quedar 
folgos para refrescar ou explicar fra-
seoloxía e ver a razón de que se diga 
“matar o bicho” para ese grolo de 
caña que algunha xente tomaba a dia-
rio.

Se por ben é, aquí continuaremos a 
meterlle leña ao lume!

Moi boas, aprezados lectores e lecto-
ras da revista Irimia e do noso recun-
chiño “Falando da lingua”. Despois de 
recoller con gusto e compromiso o 
croio da lingua, comezamos canda vós 
e con moita ilusión esta nova etapa da 
revista. Quitando as cuestións organi-
zativas que xa coñecedes, parece que 
nós as dúas e coa vosa compañía imos 
seguir falando da lingua do mesmo 
xeito que o viñemos facendo ata o de 
agora. Ninguén nos dixo que houbese 
que mudar nada nos contidos, nin nos 
procedementos, nin sequera nas acti-
tudes... Daquela, seguiremos a bater 
a lingua con cuestións de gramática, 
tal e como o fixemos ata o de agora: 
insistiremos en como é a conxugación 
verbal dalgunhas formas que dan 
máis que facer ou nos plurais de de-

terminadas palabras, revisaremos se 
podemos dicir “iste” pero non o pode-
mos escribir, porfiaremos ata que non 
quede ninguén sen sabelo que “Miño” 
é un río e non un sinónimo de “meu”... 
Esas cousiñas que ten a lingua galega. 

Non esqueceremos a sintaxe, porque 
a colocación dos pronomes é unha ba-
talla que nos custa gañar, sobre todo 
coas novas xeracións, ou con outras 
non tan novas pero que sofren algún 
proceso de adaptación ao medio. E 
aquí xa nos metemos na sociolingüís-
tica, que é outra das nosas teimas. É 
fundamental analizar as relacións 
que ten co galego boa parte da nosa 
sociedade para así saber quen o fala 
-ou non- e tamén por que o fala dun 
ou doutro xeito. Ou as razóns de que 
as nosas nais cando ven programas de 




